                                            ՀԻՄՆԱՎՈՐՈՒՄ

«Հայաստանի Հանրապետության կառավարության 2008 թվականի 
[bookmark: _GoBack]հունվարի 25-ի N 115-Ն որոշման մեջ լրացում կատարելու 
մասին» ՀՀ կառավարության որոշման նախագծի

1․ Ընթացիկ իրավիճակը և իրավականհ ակտի ընդուման անհրաժեշտությունը
          Ներկայացվող նախագիծը նախապատրասվել է 2022թ. դեկտեմբերի 16-ին ընդունված՝ «Պետական կառավարման համակարգի մարմինների մասին» օրենքում փոփոխություններ և լրացում կատարելու մասին» թիվ ՀՕ-458-Ն ՀՀ օրենքի 3-րդ հոդվածի 21-րդ կետի պահանջի կատարումն ապահովելու և Հայաստանի Հանրապետության տարածքում անցանկալի համարվող օտարերկրացիների տվյալների բանկում տեղեկություններ մտցնելու և դրանից օգտվելու լիազոր մարմին Ներքին գործերի նախարարությանը սահմանելու նպատակով:

2. Կարգավորման նպատակը և բնույթը 
2022թ. դեկտեմբերի 16-ին ընդունվել է «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» և կից ներկայացված օրենքների նախագծերի փաթեթը, որի արդյունքում կառավարության կառուցվածքում ձևավորվեց ՀՀ ներքին գործերի նախարարությունը։ Նշված օրենքով սահմանվել է նաև, որ հիշյալ փոփոխություններից բխող այլ իրավական ակտերն ընդունվում են սույն օրենքն ուժի մեջ մտնելուց հետո՝ վեցամսյա ժամկետում։
Հաշվի առնելով վերոգրյալը, անհարժեշտ է Հայաստանի Հանրապետության կառավարության 2008 թվականի հունվարի  25-ի N 115-Ն որոշման մեջ կատարել համապատասխան փոփոխություններ և Հայաստանի Հանրապետության կառավարությանն առընթեր Հայաստանի Հանրապետության ոստիկանությանը վերապահված՝ տվյալների բանկում տեղեկություններ մուտքագրելու նպատակով ոստիկանությանը վերապահված գործառույթը սահմանել որպես Ներքին գործերի նախարարության գործառույթ:

       3. Նախագծի մշակման գործընթացում ներգրավված ինստիտուտները եւ անձինք.

         ՀՀ ներքին գործերի նախարարություն:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները 

Նախագծի ընդունման դեպքում Հայաստանի Հանրապետության պետական բյուջեի եկամուտների և ծախսերի մասով փոփոխություններ չեն առաջանա: 
  5. Ակնկալվող արդյունքը.
Նախագծի ընդունման արդյունքում Հայաստանի Հանրապետության տարածքում անցանկալի համարվող օտարերկրացիների տվյալների բանկում տեղեկություններ մուտքագրելու նպատակով ոստիկանությանը վերապահված գործառույթը կսահմանվի որպես Ներքին գործերի նախարարության գործառույթ:

        6.	Կապը ռազմավարական փաստաթղթերի հետ. 
       Նախագծի և ռազմավարական փատաթղթերի հետ կապ առկա չէ։

